
Sin via

Avant trais onns han las Annalas survegni in nov vestgi. Ina cuverta
da colur prest insolentamain viva tira dapi lura I’attenziun da lecturas e
lecturs sin ils cuntegns variads e fascinants da la perscrutaziun ruman-
tscha actuala. I n’¢ betg enconuschent sch’il dumber da lecturs s’ha
augmenta quatras. Quai n’era er betg sta il sulet intent da ’acziun.

Quest onn vulain nus far in ulteriur pass or da las laisas da la tradi-
ziun cun midar in zic la structura interna da la periodica. Per encu-
raschar giuvens e giuvnas a prender pli savens il pled en las Annalas,
avain nus avert in encarden spezialmain per els. Il cumenzament en la
‘UFFICINA - Forum per auturas ed auturs giuvens’ fa Daniela Cavelti
cun ina lavur davart las paraulas sursilvanas.

La segunda part da D’artitgel da Rico Cathomas davart il svilup da la
cumpetenza linguistica, annunzia per quest onn, vegn a cumparair pir
en il proxim numer da las Annalas. Nus supplitgain noss lecturs/nossas
lecturas d’avair pazienza.

Per finir vuless jau anc engraziar a mes collega Gion Gaudenz che
banduna la redacziun da las Annalas suenter quest numer. Durant 11
onns ha el tgird cun corp ed olma la part ladina da nossa periodica,
savens er cun atgnas contribuziuns. Ina lavur che sa lascha vesair, en
tut ils senns dal pled.

Char Gion, jau engraziel a Tai per la buna collavuraziun durant ils
onns che nus avain guverna ensemen la bartga da las Annalas e giavisch
tut il bun per I’avegnir.

Per la redacziun
Roman Caviezel

